
Ych schloof so guet 
   

König Schnarrch:  Ych schloof so guet, das lytt mir halt im Bluet, 
  will schloofe isch doch eifach gsund, drumm schloof ych immer vyyli Stund! 
   

  Nüün Stund, zääh Stund, sovyyl ych maag, 
  gärn au zwölf Stund, dr ganzi Daag! 
  Ych bi so glügglig, ych bi so froh, 
  ghört mir das tolle Küssi do, ghört ihm das tolle Küssi do! 
       

Prinzässin Steffi:  Äär schlooft, äär schlooft, äär schlooft so guet, das lytt, das lytt, das lytt im halt im Bluet, 
  denn schloofe meint äär, daas syg gsund, drumm schlooft äär immer vyyli vyyli Stund! 

 

  Säggs Stund, siebe Stund, acht Stund, nüün Stund, zää Stund, sovyyl äär maag, 
  elf Stund, zwölf Stund, drizää Stund, vierzää Stund, dr ganzi ganzi Daag! 
  Äär isch so glügglig, äär isch so froh, es könnt em gar nit besser goo, 
  ghört ihm das supertolle megafette Küssi do! 
 
König Schnarrch:  Ghört mir das tolle Küssi do! Ych schloof so guet, ych schloof so guet, ych schloof, ich 

schloof, ich schloof… 
 
 

Ych schloof so schlächt 
 

Colt:  Ych schloof, ych schloof, ych schloof so schlächt, 
  das find ych blööd und ungerächt! 
  Ych schloof, ych schloof, ych schloof so schlächt, 
  das find ych blööd und ungerächt! 
  Will schloofe wär doch wirgglig gsund, 
  jedi Nacht do schloof ych nummen ei, zwei Stund – nummen ei, zwei Stund! 
     

  Nüün Stund, zää Stund, das wäär toll, 
  die ganzi Nacht, s wär wundervoll! 
  Ych bi nit glügglig, bi schlächt dra, 
  Möcht au e so e Küssi haa! 
 

Pinsel:  Äär schlooft, äär schlofft, äär schlooft so schlächt, 
  das isch doch wirgglig ungerächt! 
  Äär schlooft, äär schlooft, äär schlooft so schlächt 
  Das isch doch wirgglig ungerächt 
  Mit Schloof wär äär nit hässig druff! 
  Hätt kei schläächti Luune, und wär nit muff – und wär nit muff! 
 

Colt & Pinsel:  Nüün Stund, zää Stund, das wäär toll, 
  die ganzi Nacht, s wär wundervoll! 
  Ych bi nit glügglig, bi schlächt dra, 
  Möcht au e so e Küssi haa! 
  Ych schloof so schlächt, ych schloof so schlächt! 

So e Küssi (Schlusslied) 
   

So e Küssi das isch wirgglig toll – gross und kuschlig, so wundervoll! 
Do muesch nie zum Bettli uuse – und kasch immer ganz guet pfuuse (gang go pfuuse)! 
     

So e Küssi sötte alli haa: Buschi, Kinder, Frau und Maa! 
Do hesch immer gueti Luune – nie me hässig, de kasch nur stuune (numme stuune)! 
     

So e Küssi elei für di – und e Küssi elei für mi. 
So e Küssi koschtet wenig Gäld – gääb Friede uff dr ganze Wält! 
So e Küssi koschtet wenig Gäld – gääb Friede uff dr ganze Wält! 

